
  ThianLō͘ LekThêng Tē Jī Kòan 

天路歷程 第二卷  Tē  10 Chiuⁿ 

Kàu Lo̍ksoaⁿ

 

 Tùi hittia̍p tāike koh kiâⁿ tit̍thàu Lo̍ksoaⁿ. Tī hia ū kúinā ê bo̍kchiá teh chhīiûⁿ. Hiah ê bo̍kchiá 

jīntit Tìjînióng, tùi i kóng, Ánhiaⁿ, chit pái sàng kiâⁿ lō ͘ ê lâng khah chōe, chhiáⁿ mn̄g lí chiah ê 

lâng sī símmih̍ miâ？  Tìjînióng chiū kóngbêng hō ͘ in thiaⁿ. 

Hiah ê bo̍kchiá kionghí tāike kàu chia, chhiáⁿ in jip̍ chúlâng ê chhù.  Khòaⁿkìⁿ Jio̍kchit̍, 

Kōepo̍ahtó, Toiu, Īⁿkeng, sì lâng pí pa̍tlâng khah lóanjio̍k, koh siótáⁿ, chiū khah chhekèng i. 

Tìjînióng khòaⁿkìⁿ ánni, chiū tùi hiah ê bo̍kchiá kóng, Ū lâng khòaⁿkhin lóanjio̍k ê lâng, 

hiâm i, chiū khóanthāi i m̄ hó； lín bô ánni, hiánbêng lín sī Chú chinsim ê lôp͘o̍k, bô chhin 

*chiūⁿ[chhiūⁿ] kóc͘há Ísekiat só ͘ kìchāi ê bo̍kchiá （Ísekiat 34：421）.  “lóanjio̍k ê lâng m̄ 

hûchhî i, ū pīⁿ ê lâng m̄ táⁿtia̍p i, ēng kiôngpō khóanthāi i, ēng chânjím chhútī i.” Góa siūⁿ 
Kiùchú ū kóng （Máthài 25：40）.  I ê ha̍kseng suibóng ke̍ksòe, lâng bô khóanthāi i.  Kiùchú 

iā sǹg khóanthāi i kakī chit̍ poaⁿ. Lín ánni chòe, hiánbêng chinsim kèngthiàⁿ Chú, tekkhak ū 

hokkhì. 

Tāike chē liáu, hiah ê bo̍kchiá  kóng, Góan tīchia sī Chú phài góan chiàukò ͘I ê iûⁿ, Chú 

hoanhù góan, m̄ nā beh kéngkài bô chiàu kuikú ê lâng, iāh beh anùi bô chìkhì ê lâng.  Lín ài 

símmih̍ chòe lín kóng, chia sóū͘ê thang hō ͘ lín.  Koh tia̍p’ákú chiū pâi pn̄gchhài hō ͘ in tāike chia̍h, 

chhài ū hóbí, ōe pó ͘ lâng ê khùila̍t.  Kàu mîsî tāike khì khùn.  Bîn’áchákhí, bo̍kchiá chhōa tāike 

chiūⁿ Iⁿtoan, Kéngkài, Chhengkéng saⁿ ê soaⁿ, khòaⁿkìⁿ Kitoktô ͘ kap Hiânbōng tāiseng só ͘ 

khòaⁿkìⁿ ê tāichì. 

Āulâi koh chhōa in chiūⁿ chit̍ ê soaⁿ miâ kiò Phìjū.  Chiū kàu soaⁿténg, hónghut khòaⁿkìⁿ ū 

lâng chit̍ kù ōe kóng chhutlâi, chiū ōe hō ͘ soaⁿ sóalâi sóakhì.  Bo̍kchiá tùi chènglâng kóng, 

Hōannā lâng û sìnsim, hoanhù soaⁿ khui, soaⁿ chiū khui （Mákhó 11：23,24）； lín 

lō*͘nih̍[nih] tú tio̍h oh kè ê sóc͘hāi, chhinchhiūⁿ ū soaⁿ thatteh, nāsī itbī sìn Chú, chūjiân bô 

chót͘òng, chhinchhiūⁿ soaⁿ khui. 

Āulâi chhōa in Chiuⁿ Bôchōe soaⁿ, hónghut khòaⁿkìⁿ chit̍ lâng chhēng pe̍hpe̍h ê ichiûⁿ, i miâ 

kiò Chinsiān （chinchiàⁿ hó）； koh ū nn̄g lâng, chit̍ ê miâ kiò Che̍ktò ͘（òantò）͘, chit̍ ê miâ 

kiò Húipóng, siôngsiông ēng chhàuthôb͘ê hiù tī Chinsiān ê sinchiūⁿ.  Bô phe bô lōakú, hit ê 

chhàuthôb͘ê lóng lutkhílài, i ê ichiûⁿ iûgôan sī pe̍h. 

Bokchiá kóng, Che sī lán chai chinchiàⁿ kiâⁿ hó ê lâng, suijiân hō ͘ pháiⁿlâng chauthat, i ê 

miâsiaⁿ chóng bōe pháiⁿ.  Sèngkeng kóng, “Lâng óakhò Chú, Chú tekkhak hiánchhut I ê hó 

chhinchhiūⁿ jit̍thâu ê kng, hiánbêng I ê gī, chhinchhiūⁿ jit̍ tiongtàu （Siphian 37：5,6）.” 

Koh chhōa in kàu Jînài ê soaⁿ, tī hia khòaⁿkìⁿ chit̍lâng ēng chit̍ phit pò ͘ka saⁿ’ákhò ͘beh 

pangchān sònghiong lâng, Chóngsī i só ͘ ka ê pò,͘ ka lóng bōe liáu.  Lútô ͘ in chiū mn̄g in kóng, 

Che sī símmih̍ ìsù？  Bo̍kchiá kóng, Sī hō ͘ lín chai, lâng nā ū sim beh pangchān sònghiong lâng, 



i éng bô khiàmkhek.  chhinchhiūⁿ Sèngkeng kóng, “Līek lângê, tekkhak tit tio̍h līek.”  Koh 

chhinchhiūⁿ chāichá Sianti Ísáia ê sî, ū chiúkóaⁿ lâng ēng i só ͘ ū chhun tāmpo̍h ê mīhún chòe 

piáⁿ hō ͘ Ílīa chia̍h, kúkú i ê mīhún lóng bōe liáu （I Lia̍tông 17：13）.” 

Koh chhōa in kàu chit̍ sóc͘hāi, khòaⁿkìⁿ chit̍ ê oo͘ ͘ê lâng, miâ kiò Chinok, ū chit̍ lâng miâkiò 

Chhichú （gōnglâng）, chit̍ ê miâkiò Puttì （bô tìsek）, beh kā i sóe hō ͘ i pe̍h.  Bô phe ná sóe 

ná o.͘  Bo̍kchiá kóng, Lâng thòe pháiⁿlâng jiaiám, lóng sī bô lōē͘ng.  Hit lâng ê pháiⁿ hóantńg 

hiánchhut , lán chiong pháiⁿ jīnchin tûkhì khah hó. 

Hit tia̍p Máthài ê bó ͘ Simchû tùi bo̍kchiá kóng, Góa thiaⁿkìⁿ kóng, Kitoktô ͘ kap Hiânbōng kàu 

chia, lín chhōa in nn̄g lâng khì khòaⁿ tēge̍k ê piⁿmn̂g, taⁿ chhōa góan khì khòaⁿ, thang á m̄ 
thang？  Bo̍kchiá  chiū chhōa in tāike kàu chit̍ ê soaⁿkha, kah Simchû khì mn̂gchêng thiaⁿ 

khòaⁿ.  Thiaⁿkìⁿ chit̍ lâng teh chiùchó ͘ i kelāi ê lâng, inūi in m̄ hō ͘ i sìn Kiùchú, liânlūi i lo̍h 

tēge̍k, siū bô chīn ê kankhó ͘. 

Koh thiaⁿkìⁿ lâng kóng, Góa o̍ah ê sî inūi kiaⁿ kankhó ͘, m̄ ài kiâⁿ thiⁿlō ͘, siatsú kin’ájit̍ koh tī 

sèkan, suibóng ū lâng beh chiong góa sengkhu thiahlih̍, góa ia̍h beh sìn Iâso ͘thang kiù góa ê 

lêng hûn. 

Koh thiaⁿkìⁿ ū lâng kóng, Góa tī sèkan ê sî, ēng hòngchhiòng suio̍k ê tāichì sǹg chòe 

khòailo̍k, chin khóò ͘n , siatsú góa ōe koh kàu sèkan, tekkhak beh tûkhì suio̍k, thàn chinlí, m̄ káⁿ 

koh kakī chhògō ͘, pàngsak Thiantông ê hokkhì.  Hit sî Simchû chai i ê kha ē tōetāng, put chí 

kiaⁿ, bīn chhinchhiūⁿ thôs͘ek, chiū kínkín thèāu kóng, Tosiā Chú, kiù góa biántit kàu hia, siū 

éngóan ê hêngho̍at. 

Tāike khòaⁿkìⁿ bo̍kchiá só ͘ chítiám ê tāichì, simlâi hoathún, beh chìnchêng khì.  Hiah ê 

bo̍kchiá  m̄ káⁿ lâu i.  Tāiseng Kitoktô ͘ kap Hiânbōng tīchia beh līkhui ê sî, bo̍kchiá ēng ōe 

kéngkài i, koh the̍h lōt͘oaⁿ hō ͘ in nn̄g lâng.  Chit pái bô lōt͘oaⁿ hō ͘ Lútô ͘ in, ia̍h bô kéngkài ê ōe, 

inūi ū Tìjînióng póhō ͘, i bat lō ͘, tú tio̍h símmih̍ tāichì thang chítiám.  Bo̍kchiá chiokhok tāike 

pêngan. 

  

  

 


